
 پوختە

رەتا بەشێوەیەكی تیۆری  ، سە   ئەم توێژینەوەیە لەژێر ناونیشانی)بونیاتی ناونیشان لە كورتیلەچیڕۆكی كوردیدا(یە، كە پێكهاتووە لە تەوەرەیەك و چەند باسێك 

بەشێوەیەكی پڕاكتیكی جۆرەكانی ناونیشان و پێكهاتەی ناونیشان لە كورتیلەچیڕۆكی كوردی كرمانجی  باس لە ناونیشان و گرنگی و ئەركی ناونیشان كراوە، ئینجا  

وەسفی میتۆدی  بە  پشت  لەمەشدا  و  كراون  شیكار  لەم  -ناوەڕاست  باسێكی  گرنگی   ، بەستراوە  شێوەیەكی    چەشنە شیكاری  بە  كە  دەبینێتەوە،  لەوەدا خۆی 

 ناونیشان لە كورتیلەچیڕۆكی كوردی دەستنیشان بكات و نموونەی بۆ بهێنێتەوە.   پڕاكتیكییانە هەوڵدەدات جۆر و پێكهاتەی 

 

 ناونیشان، ئەدەبی كوردی، كورتیلەچیڕۆك. وشە كلیلییەكان:

 

 پێشەكی:  .1

گرنگ ئەدەبی  دەقی  لە  بەشێك  وەكو  ئەدەبییە  ییەكیناونیشان  ڕەخنەی  نوێكانی  میتۆدە  لەلایەن  و  زۆری  كلیل  وەكو  و  پێدراوە  وە 

یەكی دەق سەیریكراوە و لەم دواییانەشدا لەناو ڕەخنەی كوردیدا شوێنی بۆ كراوەتەوە و كۆمەڵێك وتار و باسی ئەكادیمی  دەروازە

 باشی لەبارەوە نووسراوە. 

 دا(یە. ونیشانی)بونیاتی ناونیشان لە كورتیلەچیڕۆكی كوردیێر ناناونیشانی توێژینەوەكە: ئەم توێژینەوەیە لەژ 

توێژینەوەكە  گرنگرنگی  كوردی  :  كورتیلەچیڕۆكی  لە  ناونیشان  هەوڵدەدات  كە  دەردەكەوێت،  لەوەدا  توێژینەوەیە  ئەم  گی 

 كوردی دەهێنێتەوە. یڕۆكی شیبكاتەوە، هەروەها بە شێوازێكی پڕاكتیكیانە نموونە بۆ پێكهاتە و جۆرەكانی ناونیشان لە كورتیلەچ

كو  ئەدەبی  چوارچێوەی  لە  توێژینەوەیە  ئەم  توێژینەوەكە:  ئەزموونی  -ردیسنوری  لە  سوود  وردریش  و  دایە  ناوەڕاست  كرمانجی 

 كورتیلەچیڕۆكنووسانی دوای ڕوخانی ڕژێم وەرگیراوە.

 شیكاری براوە.-لەم توێژینەوەیەدا پەنا بۆ میتۆدی وەسفی  میتۆدی توێژینەوەكە:

زیاتر لەوەدا خۆی دەبینێتەوە، كە پێشووتر كەمتر كار لە بواری كورتیلەچیڕۆكی كوردی كراوە لەبەر ئەمە    ینەوەكە:تی توێژگرفرو گی

 دانان و یەكلاییكردنەوەی زاراوە بنەڕەتییەكان زیاتر پشتمان بە هەوڵی تاكەكەسی خۆمان بەستووە.

ك و چەند باسێك. لە ڕووی تیۆرییەوە باس لە گرنی و  شەكی و تەوەرەیەلە پێ ئەم توێژینەوەیە پێكهاتووە  پێكهاتەی توێژینەوەكە:   

كورتیلەچیڕۆكی   لە  ناونیشان  جۆرەكانی  و  پێمهاتە  لەسەر  كار  پڕاكتیكیدا  لایەنی  لە  دواتریش  و  كراوە  ناونیشان  جۆرەكانی  و  ئەرك 

بهێنرێتەوە لەبار  و  شیاو  نموونەی  یەكێكیان  هەر  بۆ  هەوڵدراوە  و  كراوە  لە  كوردی  ئ.  ئەو  لە  كۆتاییشدا  كە  خراوەتەڕوو،  ەنجامە 

 دووتوێی توێژینەوەكەدا بەدەستمان هێناوە.  

ئەكادیمییانەی خوارەوە  نامە  و  توێژینەوە  ئەم  ئێستا  تاوەكو  بین  ئاگادار  ئێمە  هێندەی  پێشوو:  زانستییەكانی  كارە  بە  پێداچوونەوە 

 لەبارەی ناونیشان نووسراون:

https://doi.org/10.21271/zjhs.27.1.10
mailto:Rezan.saleh@koyauniversity.org

دە .1 لە  ناونیشان  واكارنامەی  بێقە  شێركۆ  زانكۆی  ڵاكانی  گۆاری  عەلی،  موحەممەد  سامان  و  ڕەئووف  لوقمان  كەسدا، 

 2015كەركوك، بەرگی دە، ژمارە سێ. 

 2015.  2سیمۆلۆژیای ناونیشان لە شیعرەكانی گۆراندا، لوقمان ڕەئووف، گۆڤاری ئەكادیمیای كوردستان، ژمارە  .2

، نامەی ماستەر، كۆلێژی ئاداب، زانكۆی  ان مەجید خۆشناو، سۆر سیمۆلۆژیی ناونیشان لە شیعرەكانی نەوزاد ڕەفعەتدا .3

 .2016سۆان، 

زمانی   .4 ڕایەڵەی  وەک  زمانی  نێودەوڵەتی  کۆنفڕانسی  ڕەئووف،یەکەمین  لوقمان  بێکەسدا،  لە شیعرەکانی شێرکۆ  ناونیشان 

 . 2018کوردی و عەرەبی، زانکۆی سلێمانی، زانکۆی بەغدا، 

شیعرەكان .5 لە  ناونیشان  شێر ستراتیژیەتی  عەبی  بێكەسدا،  پەروەردە،  كۆ  كۆلێژی  ماستەر،  خالید،نامەی  موحەممەد  دوڵڵا 

 . 2021زانكۆی سەڵاحەددین، هەولێر،  

 

 ناونیشان   & جۆرەكانی ئەرك & پێناسە   &.چەمك 2

 : ناونیشان، ناساندنێكی گشتی 12.

و   یەكێكیانە  ناونیشان  كە  پێكدێت،  كەرەسەیەك  چەند  لە  چنراوێك  وەكو  ئەدەبی  بە  دەتوادەقی  بڵێین:،  نیت  دەربڕین  سادەترین 

نیشان   و  دەنوێنێت  هونەری  بەرهەمێكی  یا  دەقێك،  و  بچووكترە  ڕستە  لە  كە  زمانەوانییە،  پاژێكی  ناونیشان 

و  155  ،ص 1985دەدات.")علوش، ئەدەبی  دەقی  بۆ جەستەی  وایە  وەكو سەرێك  ناونیشان  ئەوا  بچوێنین،  بە مرۆڤ  دەق  ئەگەر   .)

ناونیش بوونی  دەبەبێ  بەشێكان  نەبێت،    ق  ناونیشانێكی  نییە  دەقێك  هیچ  ئەمەیە  لەبەر  هەر  دەدات،  لەدەست  جەستەكەی  لە 

 تەنانەت ئەگەر بە ئاماژەیەكی ڕەنووسیانە، یا نیشانەیەكی خاڵبەندیش بێت دەبێت دەق ناونیشانێكی هەبێت. 

ڕستەLeohoelk)لیۆهۆك و  وشەیی  زمانیی  ئاماژەی  كۆمەڵێك  "ناونیشان  دەڵێت:  و  (  دەق    تەنانەتیی  سەرەوەی  لە  كە  دەقیشن، 

لەبەرچاوگیراوەكەی   جەماوەر  ئەوەی  بۆ  دەكات  گشتییەكەی  ناوەرۆكە  بە  ئاماژە  و  لێی  دەلالەتكردن  بۆ  دەردەكەوێت 

ناو دەقەكە و  513  ،ص2013ڕاكێشێت.")جبارە، ئەو دەروازەیەوە دەچێتە  لەڕێگەی  ئەدەبییە و خوێنەر  (.ناونیشان دەروازەی دەقی 

نووسەریداویسپێ بۆیە  دەكات،  ناونیشان  بۆ  تایبەتی  حیسابێكی  خوێنەر  چونكە  ئەدەبییەكە،  دەقە  لە  دانەبڕاوە  گرنگی  تییەكی  ش 

 ی خوێنەر بۆ لای دەقەكەی كێش بكات. تایبەتی پێدەدات و هەوڵدەت لە ڕێگەی ناونیشانەوە سەرنج

ڕۆ  كە  ئیحایە،  لە  پڕ  ڕستەیی  چڕكراوی  بچكۆڵەی  دەقێكی  ئاستی  ڵێكی  "ناونیشان  لە  هەیە،  خوێندنەوەكەدا  چۆنیەتی  لە  گرنگی 

ەدا  ەیەكی زمانەوانییە و لە سەرەوەی دەقەوە ڕۆڵی لە خەمڵاندنی بابەت و شەقڵپێدانی ئێمەدا هەیە، هەوڵ ددەربڕینیشدا پێكهات

 (.74 ،ل 2006كۆد و هێماكانی دەق بكاتەوە و )بینین(ی نووسەرەكە لەلای خوێنەر ڕۆش بكاتەوە.")ئەسوەد،

نووسەر   و  بێت  دەفرێك  دەق  ئەگەر  واتایەی،  بەو  دەق،  بۆ  وایە  دەفرێك  وەكو سەری  كە  دەردەكەوێت،  لەوەدا  ناونیشان  گرنگی 

ئەوا ناوییەوە  ئاخنیبێتە  ڕەگەزی  و  پێكهاتە  سەرە    كۆمەڵێك  ئەو  هەڵگرتنی  و  گرتووە  دەفرەی  ئەو  سەری  ناونیشانەوە  ڕێگەی  لە 

ئاشكراكردنی ئەو شتانەی، كە لەناو دەقەكە هەن و لە زۆرینەی بارەكاندا ناونیشان لەگەڵ    رە بۆدەفرەش یەكەمین هەنگاوی خوێنە 

تەنیا دەستەواژەیەدەقدا تەواو شەت بەیەكەوە، واتە" ناونیشان  ئاماژەیەكی سەربەخۆ  ەكدراون و پەیوەست  یا  كی زمانەوانی دابڕاو، 

كردن بۆ  سەرەكییە  ڕاڤەیی  كلیلێكی  هەمیشە  بەڵكو  دەق.")الجزار،ەوەی  نییە،  كلیلدراوەكانی  شێوەیەش،  23  ،ص1998شتە  بەم   .)

 ئەگەر دەق چوار دیواری خانوێك، یا ژوورێك بێت، ئەوا بێ هیچ گومانێك ناونیشان بنمیچی ئەو ژوورەیە. 

بەمەش "ناونیشا بگوازرێتەوە،  خوێنەر  بۆ  خێرایی  بە  دەقەكە  نێو  زانیارییەكانی  ئەوەی  بۆ  گەیاندنە  ئەڵقەیەكی  ئەدەبیی  بەها  ن  ی 

د بە  سەبارەت  وردە  زانیارییەكی  كۆمەڵە  هەڵگری  ناسنامەیەكە  لەبەرئەوەی  دەكات،  بەنرختر  وێنە  دەقەكە  و  ئاماژە  كە  ەقەكە، 

(. خوێنەر كاتێك دەچێتە ناو پڕۆسەی شیكردنەوە و بەرهەمهێنانی  32  ،ل2014.")محمد،چڕكراوە بچووكەكانی دەقەكە لەخۆدەگرێت

ش هەر  لە  بەر  پمانا  دەستدەكتێك  دەقەكە  كۆی  بە  سەبارەت  زانیاری  ناونیشانەوە  ڕێگەی  لە  و  دەكات  ناونیشان  لە  ەوێت،  رسیار 

لە تەواوی ئەو شتانە هەیە، كە لە ژوورەوە ڕوودەدەن  چونكە ناونیشان وەكو پاسەوانێك لەبەردەم دەرگای دەقدا وەستاوە و ئاگای  

 ەردەكەوێت.ەكە دو وەكو نوێنەری پێكهاتەكانی دیكەی ناوەوەی دەق

 : ئەركەكانی ناونیشان 22.

بە شێوەیەكی گشتی"ناوونیشان هێمایەكی زمانەوانییە، دەكەوێتە ڕووكاری دەرەوەی دەق، بۆ ئەوەی كۆمەڵە ئەركێك ئەنجام بدات،  

دەق بۆ جیهان و  ژی، كە  تن بە ئەنتۆلۆژیا و پێكهاتەی دەق و ناوبڕێكی نێوان دەق و جیهانە، بۆ ئەوەی ببێتە خاڵێكی ستراتیكە تایبە

دەبرێ.")خۆشناو، دەق  بۆ  ئەوا  189  ،ل2010جیهانیش  بچوێنین،  ژێرئاو  سەهۆڵینی  شاخێكی  بە  دەق  ئەگەر  ڕوانگەیەوە  لەم   .)

بەشەیە، كە بەدەرەوەیە و لە دوورەوە هانی خوێنەر دەدات تا بێت دەقەكە ببینێت و بچێتە    ناونیشان دەبێتە لوتكەی شاخەكە و ئەو

نێت لە  ەشە نقوومبووەكانی دیكە، بە دەربڕینێكی دیكە ئەگەر خوێنەر ناونیشان نەبینێت، كە لوتكەی شاخەكەیە ناتوا اوانی ببنج و بن

ەتمەندییە لەدەست دەدات، كە بانگی خوێنەر بكات و خۆی پێ نیشان  دەق تێبگات، چونكە بە نەبوونی ناونیشان دەقەكە ئەو تایب

 (.  4162 ،ص2020ناونیشان كلیلی زێڕینە بۆ چوونە ناو جیهانی دەق.")العمرو، گوترێت"بدات هە لەبەر ئەمەشە زۆر جار دە

لێی بڕوانین، چونكە وەكو بەشێك  ناونیشان لە هەناوی دەقدا لەدایك دەبێت و دەتوانین وەكو دەقێكی بچووككراوە لەناو دەقەكەدا  

 لە دەق كۆمەڵێك ئەرك لەخۆی دەگرێت و گرینگترینیان بریتین لە: 

 تعینییە(. ریكردن)ال ی دیاركئە .1

 ئەركی وەسفی. .2

 ئەركی دەلالی. .3

 ئەركی لەخشتەبردن)الاغرائیە(.  .4

 (. 514-513 ،ص2013ئەركی شیعرییەت. )جبارە،  .5

 كورتیلەچیڕۆكدا: ناونیشان لە 32.

ئەدە  ژانرە  لە  ئەگەر  كە  بزانین،  ئەوە  شتێك  هەر  لە  بەر  پیویستە  كورتیلەچیڕۆكدا  لە  ناونیشان  سەر  دێینە  دیكەدا  بییەكانكاتێك  ی 

كورتیلەچیڕۆكنووس  ئەوپەڕی، چونكە  دەگاتە  گرنگییە  ئەم  كورتیلەچیڕۆكدا  لە  ئەوا  گرنگی زۆری هەبێت،  بە شێوەیەكی    ناونیشان 

ەڵە لەگەڵ ناونیشان دەكات و بەشێوەیەك دەستەمۆی دەكات، كە هەڵگری كۆمەڵێك ئەرك و دەلالەت بێت، چونكە لە  تایبەت مام

ناونیشان   كاریگەری  هاوشێوەچیڕۆكدا  ئەویش  هەیە،  سایكۆلۆجی  ئەركی  نموونە"  بۆ  لەخۆدەگرێت.  ئەرك  كۆمەڵێك  دەق  ی 

فەزاری چیڕۆكەوە. ئەركی سۆسیۆلۆجی هەیە، ئەویش بە قەناعەتپێكردنی  اتە ناو دروستكردنە لەسەر دەروونی خوێنەر، بۆ ئەوەی بیب

 (. 8  ،ل2018وە.")مەنتك، یەكدێتەخوێنەر، كە ئەو چیڕۆكە لەگەڵ واقیع و باری كۆمەڵایەتیدا 

بنەما   بە  دەبێت  پەیوەست  یەك  پلە  بە  و  گرنگەكان  هەرە  ڕەگەزە  لە  یەكێكە  ناونیشان  كورتیلەچیڕۆكدا  وەك  لە  سەرەكییەكانی 

واتا،   زێدەكردنی  و  شاراوەكان  دەلالەتە  و  كۆد  كردنەوەی  لە  خوێنەرە  باشی  یارمەتیدەرێكی  و  لادان  و  دەقئاوێزان  و  چڕكردنەوە 

چركەساتی  ەبەرئەو ل لە  زمانی  نێرەرێكی  وەكو  و  دەبەستێت  ناونیشان  بە  پشت  جەوهەری  پلەیەكی  بە  كورتیلەچیڕۆك  ەی" 

پەت بە  و  هاتنەكایەوەیدا  نووسین  چركەساتی  لە  دەقەكە  بە  دەیبەستێتەوە  كە  دەبێ،  پێوەست  نهێنی  ێكی 

 (.141 ،ص2015خوێندنەوەیدا")سعیدانی،

كورتیلە  ناونیشانەوە  ڕێگەی  ئابو چیڕۆكنو لە  ڕێژەی  بەرزترین  لەتوانایدایە  كورتیلەچیڕۆكدا  وس  لە  دەلالی  چڕكردنەوەی  و  ریكردن 

 لە ناونیشاندا جێبكاتەوە. دەستەبەر بكات و كۆی كورتیلەچیڕۆكەكە 

بێت یەك  وەكو  نەبوونی  و  بوون  و  دەقەكە  سەر  خرابێتە  نییە  ڕووت  ڕێزمانی  گوزارەیەكی  هەر  كورتیلەچیڕۆكدا  لە  ،  ناونیشان 

ەوانەوە گەلێكجار ناونیشان هەموو ئەو واتایە تەواو دەكات، كە خوێنەر چاوەڕێیە لە دەقەكەدا وەریبگرێت، بە واتایەكی دیكە  بەپێچ

لە  ن دەگێڕێت  ئیستاتیكی  ڕۆڵێكی  كورتیلەچیڕۆكدا  لە  ناونیشان  لەمەش  كورتیلەچیڕۆكەكە، جگە  تەلاری  دوا خشتی  دەبێتە  اونیشان 

چی خوێندنەوەی  یەكەمین    ڕۆكەكە، پڕۆسەی  لە  نووسەر  دەشێت  ئەوا  نەبێت،  گونجاو  و  لەبار  ناونیشان  ئەگەر  واتایەی،  بەو 

خوێنەر لە دەقەكە بڕەوێتەوە، چونكە"ناونیشان یەكەمین هێلی بەریەككەوتنی خوێنەر و  هەنگاویدا تووشی شكستێكی گەورە بێت و  

ه و  خوێنەر  ڕاكێشانی  بۆ  سەرەكی  ئامرازێكی  دەبێتە  و  و  اندانی  چیڕۆكە  هاوتا  دەبێتە  هەروەها  خوێندنەوە،  لە  بەردەوامبوون  بۆ 

كە چیڕۆك بەوەوە دەستپێدەكات، لەو ڕووەوەی،  یەكەم.")احمد،    هاوشانی دەسپێكی چیڕۆك  دێڕی  بە  بەم  184  ،ل2012نەك   .)

كو  و  ناونیشانە  دێننەكایەوە  كورتیلەچیڕۆكدا  لە  شیعرییەت  كە  گرنگانەی،  لایەنە  لەو  یەكێك  ڕێگەی  رتیلەچیپێیەش  لە  ڕۆكنووس 

ل نووسەر  سەرنەكەوتوویی  بەپێچەوانەشەوە  هەڵكشێنێت،  دەقەكەی  هونەری  ئاستی  دەتوانێت  پڕۆسەیناونیشانەوە  دەبێتە  ەم  ەدا 

هۆی كوشتنی دەقەكە و نەهێڵانی چێژەكەی، بۆیە كورتیلەچیڕۆكنووس بەر لە هەر شتێك بە هەستیارییەكی زۆرەوە مامەڵە لەگەڵ  

ونكە دەزانێت خوێنەرە خێراكە، ئەگەر لە یەكەم چركەساتدا سەرنجی كێش نەكرێت، ئەوا لە دواتردا ئەستەمە  ەكات، چناونیشان د

 .  بتوانرێت ئەمە بكرێت

 : جۆرەكانی ناونیشان لە كورتیلەچیڕۆكی كوردیدا:42.

لە كورتیلەچیڕۆكدا دەستنیشان    نیشانێك بە وردبوونەوە و ڕامان لەو دەقانەی، كە لەبەر دەستماندا هەن، دەتوانین چەند جۆرە ناو 

 بكەین: 

سڕاوە:4.12. ناونیشا  :ناونیشانی  جۆرەكانی  بەربڵاوترین  لە  یەكێكە  ناونیشانە  جۆرە  یا  ئەم  وشە،  نووسەر  و  كورتیلەچیڕۆكدا  لە  ن 

ە هاوشێوەی وشە یا  ...(، كدەستەواژەیەكی دیاریكراو لەسەرەوەی كورتیلەچیڕۆكەكە دانانێت، بەڵكو لە ڕێگەی دانانی چەند خاڵێك)....

ەمیان ئازادكردنی  دەستەواژەیەكی سڕاوەیە مەرامەكەی جێبەجێ دەكات. ئەم سڕینەوەیەش لە ڕاستیدا دوو مەرامی لەپشتەوەیە، یەك

واتای باری  ئەوەیە، كە  بیروبۆچوونی خوێنەرەكە. دووەمیان  لە  ناونیشانێك بۆ چیڕۆكەكە و ڕێزگرتنی نووسەرە  دانانی  لە  ی  خوێنەرە 

 ەكە هێندە قووڵە، كە نووسەر ناتوانێت بە تاكە وشەیەك وەسفی بكات بۆیە بۆ خوێنەرە جیاوازەكانی لێدەگەڕێت.چیڕۆك

نی بابەتی چیڕۆكەكە نەبارینی باران و  )پەری كەریمی  لەبری ئەوە سێ خاڵی داناوە.  ناونیشانەكەی سڕیوەتەوە و  ا( لە چیڕۆكی)...(دا 

داواخوازی   و  ئاو  وكەمبوونەوەی  نزا  لە    و  جۆرێك  بە  خوا  سەرەنجام  بەڵام  لەخوا،  پاڕانەوە  و  باران  بارینی  بۆ  خەڵكە  دوعای 

لە خەڵك دەكات، كە كەمێك ئ تەنیا بەشی  جۆرەكان داوا  بیرەكە بەگەڕ بخاتەوە، بەڵام كە خەڵكەكە سەیر دەكەن،  تا  پێبدەن  اوی 

(.  5  ،ل2015خودا لە بارێكی وەهادا دەردەكەوێت.)نیا،مرۆڤ و  خواردنەوەی خۆیان ئاویان لەماڵەوە هەیە و بەمەش بێدەسەڵاتی  

وەستە بە ئیمان و باوەڕی خەڵك بە ئایین و میتافیزیكا و  لەم كورتیلەچیڕۆكەدا جێهێڵانی سێ خاڵ لەخۆڕا نییە، چونكە بابەتەكە پەی 

ت ئەو سێ خاڵە ئاماژە بێت  ەك دەشێ هەر جۆرە مامەلەیەكی خراپ لەلایەن نووسەرەوە، ڕەنگە كێشەی گەورەی بەدواوە بێت، هەرو 

 بۆ وشەیەكی سێ پیتی وەك ئاو، یان بیر، كە هەردوو ناونیشانەكە گونجاون بۆ چیڕۆكەكە.

جەوا داناوە.بابەتی  )شاناز  خاڵی  پێنج  ئەوە  لەبری  و  سڕیوەتەوە  ناونیشانەكەی  شێوە  بەهەمان  كورتیلەچیڕۆكی).....(دا  لە  نشیر( 

ك بە چەقۆی باوكی براكەی خۆی دەكوژێت و ژنەكەی مارە دەكاتەوە و لەم نێوانەدا منداڵی  ە پیاوێچیڕۆكەكە بریتییە لە كوشتن، ك

دەبێتە مێردی مامی  ئەوەی  وێڕای  دەناڵێنێت.)جەوانشیر،  ژنەكە  باوكییەوە  بێ  بەدەست  بەڵام  دەشێت  82  ،ل1395دایكی،  (.لێرەدا 

ە نووسەر نایەوێت لە چوارچێوەی وشەیەكدا بەندی بكات،  گەورەی  سڕینەوەی ناونیشان لەبەر ئەوە بووبێت،كە كارەساتەكە هێندە

هێنانی   ڕێگەی  لە  نووسەر  بە  چونكە  ئاماژە  دەیەوێت  باوكییەوە  لە  چەقۆكەی  كە  بدات،  چیڕۆكە  ئەو  لەمێژیینەیی  و  بەردەوامی 

ی كوشتن و خوێنەری زرنگ  انی وشەهەموو كاتەكاندا خۆی دووبارە دەكاتەوە، لەهەمانكاتدا بوونی پێنج خاڵ یەكسانە بە كۆی پیتەك

پەن خوێنەرەكە  مێشكی  بەگەڕخستنی  لەپێناو  ئەمەش  دیارە  دابنێت،  چیڕۆكەكە  بۆ  ناونیشانە  ئەم  تا  دەتوانێت  بەوەی  براوە  بۆ  ای 

 چەند دەتوانێت ئەو وشەیە بدۆزێتەوە، كە سڕاوەتەوە.

ناونیشانی ژمارەیی: 4.22.  كە  :  ئەوەیە،  ناونیشانە  لەم جۆرە  و دەستەواژە ژمارەیەكی ماتماتیك چیڕۆكن  مەبەست  لەبری وشە    ووس 

كورتیلە بە  زیاتر  واتایی  بارێكی  جار  گەلێك  ئەمەش  و  ناونیشانەكە  بۆ  و  دادەنێت  لێكدانەوە  بە  پێویستی  و  دەبەخشێت  چیڕۆكەكە 

 زانینی زمانی ژمارەكان هەیە. 

 ەشت(ی كردووە بە ناونیشانی چیڕۆكەكە . شەش و ه(ی )فەرهاد مستەفا(دا نووسەر هەردوو ژماری )8/6لە كورتیلەچیڕۆكی) 

6 

8 

قسە نەكات،با ئەم بوختانە كۆتایی بێت، نەك  "هەڵۆكە، چاوی پڕ بوو لە فرمێسك، بە غەمگینییەوە وتی، تكایە كەس بەناوی منەوە  

 ( 31 ،ل2015لاكە تۆپیو...تەنانەت گووش دەخۆم!")مستەفا،

یا ئاژەڵ، كە پیر دەبێت شن  دەلالەتئەم دوو ژمارەیە بە شێوەیەك دانراون، كە    گ و توانای نامێنێت و  لە پیری دەكەن و مرۆڤ 

یە، كە لە سەردەمی گەنجێتیدا ڕەتی دەكردنەوە. هەڵۆ لە گەنجێتیدا هەرگیز بە  چاوەكانی كز دەبێت و ئەوسابە زۆرێك لەو شتانە ڕازی

دەخوات، بەڵام، كە پیر دەبێت و چاوەكانی كز دەبێت  نی خۆی لاكی تۆپیو ڕازی نییە و هەمیشە گۆشتی نوێ و تازەڕاوكراوی چنگەكا

لێر  بۆیە  بێت،  ڕازی  گۆشتێك  جۆرە  هەموو  بە  ناچارە  نامێنێت  ڕاوی  توانای  چاوی  و  كزبوونی  بۆ  ئاماژەیەكن  وەكو  ژمارەكان  ەدا 

بوو پیر  كە  بەڵام  لەسەر شەشە،  تینە و شەش  و  پڕ گڕ  لە لاوێتیدا وەك مرۆڤ چاوەكانی  كە  بە شەش  و چاوە  هەڵۆكە،  بوو  كانی 

 لەسەر هەشت، ئەوسا هەموو هاوكێشەكان پێچەوانە دەبنەوە. 

ئەم جۆرە ناونیشانە لە كورتیلەچیڕۆكدا لەسەر شێوەی پرسیارێك دەردەكەوێت و نووسەر لەڕێگەیەوە    : ناونیشانی پرسیاری: 4.32.

چیڕۆكەكە لە شێوەی پرسیاریكی شیتەڵنەكراوە  ە خودی هەوڵدەدات خوێنەر بەدوای وەلامی ئەم پرسیارەدا بڕوات و جاری واش هەی

مەا ناونیشان دەبێتە ڕەنگدەرەوەی كۆی چیڕۆكەكە و باشترین نموونە  و ئەم پرسیارەش تا كۆتایی چیڕۆكەكە بەردەوام دەبێت و لە

شێ لەسەر  نووسەر  و  سادقزادە(یە  حەوتن؟(ی)سارا  چەند  كورتیلەچیڕۆكی)حەوتەكان  ناونیشانە  جۆرە  ئەم  ڕستبۆ  ەیەكی  وەی 

دایك لە  منداڵێكە  سەندنەوەی  بڕیاری  چیڕۆكەكە  سەرەكی  بابەتی  و  داڕشتووە  ناونیشانەكەی  بینیەتی  پرسیاری  و  یاسا  بەپێی  و  ی 

جارێكدا.)سادقزادە، حهەفتەی  لە  دایكی  و  28  ،ل1397لەلایەن  كارەكتەر  دەروونی  باری  نیشاندانی  لە  جۆرێكە  ناونیشانە  ئەم   .)

ەمیشە  زیكیەیە، كە كارەكتەر تێیكەوتووە، چونكە لەڕووی دەروونییەوە كەسێكی بریندار و چاوەڕوانە و هكاتە فیدرێژبوونەوەی ئەو  

بە حەسرەت بینینەوەی منداڵەكەیەتی، ئەگەرچی حەفتەكان حەوت ڕۆژن، بەڵام نوسەر بە هێنانی ئەم ڕستەیە مەبەستیەتی ماوەی  

 ەنێت، كە كارەكتەری چیڕۆكەكەی تێیكەوتووە.ڕابگەی  چاوەڕوانی و درێژبوونەوەی ئەو كاتە بە خوێنەر

ئاسمان؟(ی)تێكۆش بە  سەبارەت  دەڵێیت  كورتیلەچیڕۆكی)چی  باوكی  لە  لەگەڵ  منداڵێكە   گفتوگۆی  بابەتەكەی  كە  خالید(دا،  ەر 

منداڵەكەیە  ڕامانی  سەبارەت بە مردنی دایكی و خەوتنی دایكیەتی بۆ ئاسمان و دواتریش مردنی باوكیەتی و چوونیەتی بۆ ئاسمان و  

بیانبینێت.)خالید، دەتوانێت  و  زەوی  ژێر  نەچوونەتە  بەوەی  دڵخۆشبوونیەتی  و  ئاسمان  هێنانی  74  .ل2013لە  ڕێگەی  لە  نووسەر   )

بابەتێكی لەم چەشنە   لە  ڕستەیەكی پرسیاری وەك)چی دەڵێیت سەبارەت بە ئاسمان؟( خوێنەر سەرپشك دەكات لەوەی، كە چۆن 

خوێنەری  و  بەپێیدەڕوانێت  سەرچاوەی    ش  بە  ئاسمان  لەوانەیە  و  بدات  ناونیشانە  بەو  واتایەك  دەتوانێت  خۆی  دیدگاكەی 

ئاسمانەوە    نەهامەتییەكانی  لە  كە  ببینێت،  ناخۆشیانە  ئەو  لە چاوی منداڵەكەوە هەموو  بزانێت و  تێكڕای مرۆڤایەتی  منداڵە و  ئەم 

مامەڵ زیرەكانە  زۆر  نووسەر  لەمەدا  و  دەگرن  لەگە بەرۆكی مرۆڤ  بهێنێت،  ەی  نەهاتووە وشەی خودا  و  كردووە  ئاسمان  ڵ وشەی 

لە دروستكراوەكانی خو  بەشێك  ئاسمانی وەك  بۆ گشتەكە بڕوات،  بەڵكو  بەشەوە  ئەو  لە ڕێگەی  ا وەرگرتووە و هەوڵیداوە خوێنەر 

ن نیشانەی پاكێتییە و  ە ئاسمالەوانەشە خوێنەر وا بۆ وشەی ئاسمان بڕوات، كە مایەی دابارینی خێر و خۆشی بێت بۆ مرۆڤ، چونك

هاتۆتە   هەڵەوە  و  خراپە  بەهۆی  دواتر  و  ژیاوە  لەوێ  سەرەتا  بێگەرد  و  پاك  دەتوانێت  مرۆڤی  ڕێگا  یەك  بە  تەنیا  و  زەوی  سەر 

باكگراوندە   و  بیركردەوە  جۆری  بەپێی  واتایەش  دوو  لەم  یەكێك  هەر  پێدانی  چاكەكارییە،  و  پاكێتی  ئەویش  ئەوێ  بۆ  بگەڕێتەوە 

 دەگۆڕێت.   فییەكەیمەعری

بابەتی و  ناونیشانەیە  دیكەی ئەم جۆرە  پیاوێكە    كورتیلەچیڕۆكی)دەفتەر؟(ی)باهۆز مستەفا(نموونەیەكی  سەرەكی چیڕۆكەكە گرتنی 

لەلایەن چەند كەسێكەوە تاوەكو ئەو پارەیەی هەیەتی لێی بسەنن و پیاوەكە هەر لە سەرەتاوە ئاماژە بەوە دەكات، كە دوو دەفتەر  

چ مستەفا،اكەتەكە لەناو  سەریان سوڕدەمێنێت.)بڕوانە:  دەبینن  دەفتەرە  دوو  ئەو  دزەكان  كە  هەر  بەڵام  هەیە،  -190  ،ل2020یدا 

(. هێنانی وشەیەكی وەكو دەفتەر لەلایەن نووسەرەوە، دوو واتا لە مێشكی خوێنەر دەوروژێنێت یەكەمیان واتایەكی ئاسایی، كە  191

ئەوەی و  نووسین  پەڕاوی  وەكو  ئدەفتەرە  دەفتەری  تریان  لەناو زمانی ڕەشۆكدا  كە  دۆلاری،  دەهەزار  بەستەی  بۆ  دوورە  اماژەیەكی 

دانانی نیشانەی پرسیار زیاتر خۆی لە بابەتەكە دەدزێتەوە و خوێنەر لە دەسپێكدا ناتوانێت هیچ بڕیارێك    پێدەوترێت و نووسەر بە

دەگاتە كۆتایی چیڕۆكەكە بۆی ڕووندەبێتەوە، كە مەبەست لە   هەر كە  بدات، كە ئەو واتایەی ناونیشانەكە دەیگەیەنێت كامیانە، بەڵام

 ەك دراو.دەفتەری ناو كورتیلەچیڕۆكەكە پەڕاوە، نەو 

یەكێكە لەو ناونیشانە هەرە بەربڵاوانەی، كە كورتیلەچیڕۆكنووس پەنای بۆ دەبات و بەشێك لە واتای    : ناونیشانی تەواوكەری:4.42.

وا بە  ئەستۆ،  دەخاتە  سڕینەوەی خوێنەر  تایەكی  دەقەكەی  یا  لابردنی  بە  و  دەقەكەیە  واتای  تەواوكەری  ناونیشانە  جۆرە  ئەم  دیكە 

پەی   كۆتاییدا  ناتوانێت  یا  ناوەڕاست  یا  سەرەتا،  لە  دەبوایە  كە  دەقەكەیە،  ناو  ڕستەكانی  بەشێكی  وەك  و  ببات  دەقەكە  واتای  بە 

 ەوێا ئەو ئەركە جێبەجێ دەكات. ەكە و لبهاتبوایە، بەڵام نووسەر گواستویەتیەوە بۆ سەرەوەی دەق

وەكو كلیلی كردنەوەی هەموو دەرگا داخراوەكانی دەقەكە  ئەم جۆرە ناونیشانە هەندێجار كۆی واتای دەقەكە لەخۆیدا بار دەكات و  

 خۆی دەنوینێت و دەبێتە بەرئەنجامی كۆی كار و كردەوە و ڕووداوەكانی ناو چیڕۆكەكە. 

 رهێناوە: تێزاب(دا ئەم جۆرە ناونیشانەی بەكاچیڕۆكی))شاناز جەوانشیر(لە كورتیلە

 "تێزاب 

 (. 198 ،ل 2021ئاوێنەكەدا بینی وا هێشتا ماتۆڕسوارەكە بەلایدا تێنەپەڕیبوو.")جەوانشیر،دواهەمین جار ئەو ڕۆژەی خۆی لە  

ت و خوێنەر ناتوانێت لە  ەم نایەلەم چیڕۆكەدا ناونیشان بووەتە كرۆكی چیڕۆكەكە و بەبی بوونی ناونیشانێكی لەم چەشنە واتا بەره

ە، ئەوا دەتوانێت ئەوەی لە دەقەكەدا باسی نەكراوە لە مێشكی خۆیدا  كۆی بابەتەكە بگات، بەڵام هەر كە دەگەڕێتەوە بۆ ناونیشانەك

بەرجەستەیان بكات وەك ئەوەی، كە وشەی تێزاب بیرهێنەرەوە و جوڵێنەری ڕووداوە سەرەكییەكە بێت و لە ڕێی ئەو ناونیشانەوە  

 وخساری شێواندووە.  پەی بەوە دەبات، كە ماتۆڕسوارەكە تێزابی پڕژاندۆتە سەر سەر و سیمای كچە گەنجەكە و ڕ 

 لە كورتیلەچیڕۆكی)بە گوێزان دەماری مل بڕین(ی)تێكۆشەر خالید(دا نووسەر مامەڵەیەكی لەم چەشنەی لەگەڵ ناونیشان كردووە: 

 "بە گوێزان دەماری مل بڕین 

كەوتبووە- پشیلەیەك  لەناكاو  دەڕۆیشت،  ئەحمەد  برایم  كۆلانی  سەروو  فولكەی  تاقە  بەرەو  ئۆتۆمبێلەكە  تایەی    شوفێری  ژێر 

 –ئۆتۆمبێلەكەیەوە 

 (. 76 ،ل2013یانی خۆكوژیی بە ئازار لەپێناوی پشیلەیەكدا؟!")خالید،-

و   لە شوێنی خۆیدا هەڵكەندراوە  بەڵام  چیڕۆكەكە،  كۆتایی  پاژی  لە  بەشێكە  و  چیڕۆكە  واتای  تەواوكەری  ناونیشان  لەم چیڕۆكەدا 

ئاڵۆز جۆرە  هێنانەسەرەوەیەش  ئەم  و  سەرەوە  كردووە،  هێنراوەتە  تێكەڵكێش  ڕووداوی  دوو  نووسەر  و  دروستكردووە  ییەكی 

یەكەمیان ڕووداوی مردنی پشیلەیەك و ئەوەیتریان ڕووداوی خۆكوژی مرۆڤێك و ئەم دوو ڕووداوەش، تەنیا لە ڕێگەی ناونیشانەوە  

و لە ڕێگەی ناونیشانەكەوە لەوە  لێك جیادەبنەوە و خوێنەر كاتێك كۆتایی بە چیڕۆكەكە دێنێت هەردوو ڕووداوەكە بەراورد دەكات  

بە   پشیلەكەدا  مرددنی  لەتاو  و  بووە  شۆفێرەكە  خودی  یاخود  بووە،  پشیلەكە  خاوەنی  كوشتووە  خۆی  كەسەی  ئەو  كە  تێدەگات، 

یەكلاییكردنەوەی   و  كورتیلەچیڕۆكەكە  واتای  تەواوكردنی  لە  هەبووە  ڕۆڵی  ناونیشانە  جۆرە  بڕیوە.ئەم  خۆی  ملی  دەماری  گوێزان 

 وەكانی ناو چیڕۆكەكە. ڕوودا

 نموونەیەكی دیكەی ئەم جۆرە ناونیشانە لە كورتیلەچیڕۆكی)ئێشكگر(ی)فەرهاد مستەفا(دا بەرچاو دەكەوێت:

 "ئێشكگر 

 ڕۆژ!  –شەو...ڕۆژ، شەو...ڕۆژ، شەو...ڕۆژ، شەو...ڕۆژ، شەو 

 (. 72 ،ل 2015ئەم مەشقە گەردوونییە، كەنگێ كۆتایی دێت؟")مستەفا،

كۆی   چیڕۆكەدا  و ڕستە  لەم  وشە  واتای  سەرجەم  ڕاكێشانی  بۆ  چەقێك  دەبێتە  ناونیشان  و  كۆدەبێتەوە  ناونیشاندا  لە  دەق  واتای 

دەربڕاوەكان، بە واتایەكی دیكە ناونیشان بووەتە موگناتیسێك و هەموو ڕەگەزەكانی دیكەی بۆ لای خۆی ڕاكێشاوە و بەبێ بوونی ئەو  

خوێنەریش  و  دەترازێن  لێك  دیكە  وشەكانی  ئێشكگرییدا    هەموو  لە  جگە  چونكە  شوێنێك،  هیچ  بە  ناگات  لێكدانەوەدا  و  ڕاڤە  لە 

ناونیشانێكی لەم چەشنە دەبینێت یەكسەر   باری دیكەدا هەڵوێستێكی هاوشێوەی هەبێت، بەڵام، هەر كە  لە زۆر  دەشێت مرۆڤ 

 ناو چیڕۆكەكە. بارودۆخەكە دیاریدەكات و ناونیشان دەبێتە یەكلاییكەرەوە و تەواوكەری بەشەكانی دیكەی 

: یەكێكی دیكە لەو هونەرانەی، كە كورتیلەچیڕۆكنووسان بۆ زێدەكردنی شیعرییەتی ناو چیڕۆكەكەكانیان پەنای  :جوتە ناونیشان4.52.

لەگەڵ   پێكەوە  ناونیشانەكەش  هەردوو  و  كورتیلەچیڕۆكەكانیان  بۆ  ناونیشان  دوو  تێكەلكردنی  و  دانان  لە  بریتییە  دەبەن  بۆ 

 او چیڕۆكەكە شەتەك دەدرێن.ڕووداوەكانی ن

چونكە   زۆرە،  لێزانییەكی  و  وەستایی  بە  وپێویستی  كەمە  زۆر  كوردیدا  كورتیلەچیڕۆكی  لە  ناونیشانە  ئەم جۆرە  بەكارهێنانی  ڕێژەی 

 پێویستە لەو قەوارە كەمەی چیڕۆكەكەدا بوار بۆ ڕووداوی هەردوو ناونیشانەكە بڕەخسێنرێت.

 كنووسانەی، كە تونیویەتی سوود لەو تەكنیكە وەربگرێت:)تێكۆشەر خالید( یەكێكە لەو چیڕۆ 

 "بەفر

 پچڕانی تەزووی كارەبا 

بەفربارینێكی سەخت،   باسە،  لەدەستدا، شایەنی  گیانی  بەهۆی سەرماوە  لە شەقامی چل و هەشت،  نامۆ،  پاكەت فرۆشی  كچێكی 

 نادیار ماوەتەوە.هەفتەیەكە سەرانسەری وڵاتی گرتووەتەوە و چارەنووسی هەزاران منداڵی كاركەر 

 ( 83  ،ل2013"چك" )خالید،

و   دووەمیانە  بوونی  هۆكاری  یەكەمیان  بەڵام  دایناون،  دەقەكە  سەرووی  لە  و  هێناوە  ناونیشانی  دوو  نووسەر  چیڕۆكەدا  لەم 

كۆتای بەرەو  هەتا  بۆیە  چیڕۆكەكە،  وشەی  دوا  تاوەكو  نازانێت  ئەمە  خوێنەریش  یەكەمیانە  دەركەوتنی  هۆكاری  ی  دووەمیشیان 

یستی ناونیشانی دووەم زیاتر دەبێت، بەڵام كە وشەی چك دەبینێت، ئەوسا تێدەگات  چیڕۆكەكە دەچێت گومانی سەبارەت بە ناپێو 

بە   دەبن  پەیوەست  و  هەڵدەگرن  چیڕۆكەكە  واتایی  باری  یەك  وەكو  هەردووكیان  و  دەقەكەن  پێداویستی  ناونیشانەكە  هەردوو 

ناونیشانی یەكەم هەموو   بەیەكەوە وەكو چیڕۆكێكی تەواو خۆیان  وشەكانی چیڕۆكەكە بۆ لای خۆی كێش دەكات و  ڕووداویكەوە. 

لە   كە  دەكاتەوە،  پڕ  بۆشاییە  ئەو  خۆی  خوێنەر  و  چیڕۆكەكە  كۆتایی  وشەی  بە  دەبێت  پەیوەست  تەنیا  دووەمە  هەرچی  دەنوێنن، 

ی  نەوەی كچەكە و بەفربارینە سەختەكە لە ڕێگەچیڕۆكەكە دەرنەكەوتووە و ئەوە هەلدەهێنجێت، كە ڕووداوی بەفربارین و ڕەقبوو 

 هەواڵێكی تەلەفزیۆنییەوە بووە، چونكە بە پچڕانی تەزووی كارەباكە تەلەڤزیۆنەكە دەكوژێتەوە و هەواڵەكە كۆتایی پێدێت.

 هەر  لە كورتیلەچیڕۆكەكانی )تێكۆشەر خالید(دا نموونەیەكی دیكەی ئەم جۆرە ناونیشانە دەبینین: 

 "شار

 بڕیار

 (. 77 ،ل2013ڕەشەكانیان كردە دەستیان.")خالید،لاوە هەژارەكە دەستكێشە   دوو

لەم چیڕۆكەشدا بە هەمان شێوەدوو ناونیشان دەبینین و هەریەكێكیان دەلالەتی خۆی هەیە، یەكەمیان ئاماژە لە شوێنێك دەكات،  

لە خۆ ناونیشانە خۆی  ئەم  و  بۆ مرۆڤی هەژار  ناخۆشی  و  ناڕەحەتی  مایەی  بووەتە  بەكە  پێویست  و  چیڕۆكێكە  كە  یدا  ناكات،  وە 

نووسەر لەدوایەوە هیچ شتێكی دیكە بڵێت، چونكە تەنیا بە هێنانی ناونیشانەكە خوێنەر هزری بۆ لای شوێنەكە دەجوڵێت، هەرچی  

مرۆ  ڕاكردنی  مایەی  ببێتە  هەمیشە  دەسەڵاتداران  بڕیاری  دەشێت  كە  شاردا،  لە  دەكات  ژیان  سیستمی  لە  دەلالەت  ڤی  دووەمە 

 دا، چونكە دەسكێشی رەش ئاماژەیە بۆ كرێكاری.كەمدەرامەت بەدوای نان

دەقئاوێزانی:4.62. ناونیشانی  یا    :  دەستەواژە،  وشە،یا  هێنانی  لە  بریتییە  دەردەكەوێت  ناوەكەی  لە  وەك  ناونیشانەش  جۆرە  ئەم 

قێك لە دەرەوەی  ەوە بۆ دەقێك، یا چەند دەڕستەیەك، كە بە جۆرێك لە جۆرەكان ئاماژە بۆ دەقی دیكە بكات و خوێنەر بگەڕێنێت

سوودی   كورتیلەچیڕۆك  واتای  زێدەتركردنی  و  دەوڵەمەندكردن  بۆ  زیاتر  ناونیشانەش  جۆرە  ئەم  و  كورتیلەچیڕۆكەكە  دەقی 

واتایی   تۆڕێكی  بە  دەقەكە  هەروەك  سەرەكییەكە،  دەقە  دەرەوەی  لە  شتێك  بە  دەكات  پەیوەست  خوێنەر  بەوەی  لێوەردەگیرێت 

 ی دەبەستێتەوە. دەرەك

كورتی  براوە)بەرزنجی،لە  ناونیشانە  جۆرە  ئەم  بۆ  پەنا  بەرزنجی(دا  ناوی  29  ،ل2015لەچیڕۆكی)نوح(ی)هێمن  هاتووە  نووسەر  و   )

)نوح(پێغەمبەری وەك ناونیشان هەڵبژاردووە و بەمەش خوێنەر هەر لەگەڵ یەكەم ڕووبەڕووبوونەوەدا هزری بەرەو لای چیڕۆكی  

دروستكردنی   و  هێنا نوح  و  دەجوڵێت  و  كەشتییەكە  دیكە  دەقی  بە  دەقەكەیە  بەستنەوەی  بۆ  چەشنەش  لەم  ناونیشانێكی  نی 

 بەپیتكردنی دەلالەتەكانی ناو دەقە سەرەكییەكە و گەشتردنە بە خوێنەر.

چیڕۆكی   نوێی  كورتیلەچیڕۆكی)چاپی  لە  مستەفا(دا)بڕوانە:    40هەروەها  بەغداد(ی)فەرهاد  شاری  هاوچەرخەكەی  دزە 

جۆر 96  ،ل 2012ەفا،مست ناو  (نووسەر  چیڕۆكەكانی  لە  یەكێك  وەرگیراوی  و  كۆنە  دەقێكی  ئاوێتەكراوی  كە  هێناوە،  ناونیشانێكی  ە 

و   كردووە  هەنووكەیی  سیاسی  بابەتێكی  تێكەڵاوی  و  كردووە  لەگەڵدا  تازەی  مامەڵەیەكی  نووسەر  بەڵام  شەوەیە،  یەك  و  هەزار 

ناونیشانە ڕادەمێنێت   لەو  كاتێك  نخوێنەر  ئەوەی  كە  تێدەگات،  لە  لەوە  و  و گەرماوگەرمە  ئێستایی  بیڵێت شتێكی  ووسەر دەیەوێت 

پەنای چیڕۆكێكی كۆندا بابەتەكەی شاردۆتەوە و ناونیشانەكەش دەوڵەمەندی بە دەقەكە بەخشیوە و وایلێكردووە دەلالەتی زێدەتر  

 بەدەستەوە بدات.

یا  ئەم جۆرە ناونیشانە بە   :ناونیشانی ئاماژەیی:   .4.72 ن نووسەر ئاماژەیەكی وەك نیشانەكانی خاڵبەندی  دوو چەشن دەردەكەوێت، 

 دەكاتە ناونیشان، یاخود پیتێك دادەنێت هەر یەك لەمانەش ئاماژ بۆ شتگەلێك دەكەن. 

نامۆیی   (ی)باهۆز مستەفا(دا پیتێك كراوە بە ناونیشانی سەرەكی چیڕۆكەكە و بابەتی گشتی چیڕۆكەكە بێزاربون و xلە كورتیلەچیڕۆكی)

بڕیاردانیەتی بە گەڕانەوە بۆ وڵاتی خۆی، بەڵام هەر دوو هەفتە بە شێتی دەگەڕێتەوە بۆ ئەو شوێنەی، كە لێیەوە  پەناهەندەیەكە و  

(ی زمانی ئینگلیزی دەردەكەوێت لە  x(. ئەم جۆرە ناونیشانە، كە لە سەرەتادا وەكو پیتی) 132-131  ،ل 2020هاتووە.)بڕوانە: مستەفا،

وەردەگرێت ئەویش ونبوون و سڕانەوەی ناسنامەی تاكێكی خۆرهەڵاتییە لەناو كلتوری وڵاتانی  یڕۆكەكەدا واتایەكی دیكە  ناوەڕاستی چ

خۆرئاواییدا، ئەم تاكە وەكو كەسێك خۆی دێتە بەرچاو، كە نیشانەی چەوت و فەرامۆشكردنیان بەسەردا هێنابێت. خوێنەری ئەم  

ڵام، كە كاروكردنەوەی پاڵەوانی بۆ ڕووندەبێتەوە تێدەگات، كە  گەڵ ناونیشانەكە ەكات، بەجۆرە دەقە سەرەتا وەكو پیتێك مامەڵە لە

 ئەم جۆرە پیتە دەلالەت لە ونبوون و دیارنەمانی بەهاكانی ئەو كەسە دەكات.

 )ڕەزا سەیدگوڵ بەرزنجی(یش لە كورتیلەچیڕۆكی)!(دا پەنای بۆ بەكارهێنانی ناونیشانی ئاماژەیی بردووە: 

"((!)) 

 (.87 ،ل2008ی،ەو...م، مرد...د.")بەرزنج"ئ

نووسەر بۆ بنیاتی ناونیشانەكەی سوودی لە هێمایەكی خاڵبەندی وەرگرتووە، ئەویش نیشانەی سەرسوڕمانە و ئەم جۆرە نیشانەیە لە  

انییان هەیە بە  زماندا دەلالەتی زۆر دەگەیەنێت، بە تایبەتیش ئەو واتایانە لە مێشكی خوێنەر دەوروژێنێت، كە كرۆكێكی سەرسوڕم

دی  سەرەتا  هەردوو  و  بردووە  بۆ  پەنای  مردن  وەك  ناخۆشی  هەستێكی  دەربڕینی  بۆ  نووسەر  لێرەدا  ناخۆشییەوە.  و  خۆشی  وی 

ویستوویەتی خوێنەر بخاتە بارێكی گوماناوی، بەڵام كە خوێنەر وشەكانی دوای ناونیشان دەخوێنێتەوە پەی بەوە دەبات، كە ئەم  

دەر  لەپێناو  ئازارێكناونیشانە  نیشاندانی  و  لە  خستن  دەستەوەستانن  و  لاڵ  وشەكان  كە  ئازارێك،  براوە،  بۆ  پەنای  جەرگبڕ  ی 

وشەیەك   هیچ  بوونی  بەبێ  نیشانەیە  ئەم  چونكە  بات،  بەرجەستەی  لەتوانایدایە  ئەمە  وەك  نیشانەیەكی  تەنیا  و  وەسفكردنی 

 .     لەپێشەوەی دەشێت بەڵگەیەك بێت بۆ بەهێزی و كاریگەری ڕووداوەكە 

 شان لە كورتیلەچیڕۆكی كوردیدا: .پێكهاتەی ناونی 52.

بۆ   ناونیشانێك  هەموو  دیكە  واتایەكی  بە  بونیاتێكە،  و  پێكهاتە  خاوەن  دەقدا  لە  زمانی  دیكەی  پارچەیەكی  هەر  وەك  ناونیشان 

 ەتی خۆی دەیانخوڵقێنێت. دروستبوونی ڕێگە و شێوازی تایبەت بە خۆی هەیە و نووسەر بەپێی پێداویستی دەقەكە و ڕوانینی تایب

و زێدەكردنی چێژی  چ ئاستی شیعرییەتی كورتیلەچیڕۆك  بەرزكردنەوەی  لە  ناونیشان ڕۆڵی هەیە  و سازكردنی  ۆنیەتی هێنانەكایەوە 

ئیستاتیكی و وروژاندنی خوێنەر، چونكە ئەگەر ناونیشان هاوكوفی دەقەكە نەبێت، ئەوا خوێنەر هەست بەوە دەكات، كە یەكێك لە  

وە و ئەمە رەنگە وەكو خەوشێك دەركەوێت بە تایبەتیش لە هەندێك كورتیلەچیڕۆكدا، كە زۆرینەی  انی دەقەكە گرنگی پێنەدراپارچەك

 پەیام و ئەركەكان خراونەتە سەر ناونیشان. 

چەند جۆرە  بە وردبوونەوە لەو نموونانەی، كە لەبەر دەستماندا هەن دەتوانین لەڕووی پێكهاتەی زمانی و داڕشتنی سینتاكسییەوە  

 ریبكەین: ناونیشانێك دیا

وشەیی:5.12. تاك  لە    :ناونیشانی  نووسەر  گشتی  بە  و  هەیە  كورتیلەچیڕۆكدا  دەقی  لە  بەكارهێنانی  زۆرترین  ناونیشانە  جۆرە  ئەم 

ناونیشانەكە  بێت  ئامراز...  جێناو،  ئاوڵكار،ناو،  ئاوڵناو،  كردار،  وشەكە  دەشێت  كە  وشەیەكەوە،  تاكە  هەڵبژاردنی  بونیات  ڕێگەی  ی 

گو  وەكو  و  شێوەیەكی  دەنێت  و  بەكارهاتووە  كورد  كورتیلەچیڕۆكنووسانی  زۆرینەی  لای  و  بەربڵاوە  یەجگار  ئەمە  نموونەی  تمان 

 تەقلیدی هەیە: 

 (. 280  -278 ،ل2007.  ناو: چیڕۆكی )قومری(،)تیترواسك(،)تاوس(ی )عەبدوڵڵا سەڕاج(ە.)سەڕاج،1

 (.33-31-25  ،ل2021)نواندن(ی)قانع خورشید(ە.)بڕوانە: خورشید،و . كردار: چیڕۆكی)چەشتن( و )داتەپین(  2

مستەفا،3 مستەفا()بڕوانە:  كورتیلەچیڕۆكی)سفر(ی)باهۆز  )عەلیرەزا  193  ،ل2020.ئاوڵناو:  چیڕۆكی)خەمبار(ی  هەروەها   )

(. و  107  ،ل 2013قناس،حە( لەگەڵ كورتیلەچیڕۆكی)ڕاستی()ئەحمەد حەقناس()بڕوانە:  17  ،ل 2014محمدنیژاد()بڕوانە: محمدنیژاد،

 ( 15:  2004چیڕۆكی)یەك( ()سەحەر ڕەسایی()ڕەسایی،

 (.  186  ،ل2008( و چیڕۆكی)برسیەتی()سابیر ڕەشید(.)ڕەشید، 28  ،ل2004.ئاوڵكار: )تاریكی()سەحەر ڕەسایی()ڕەسایی،4

 (.21 ،ل 1394:جێناو: چیڕۆكی)ئەو(ی)فریا یونسی()یونسی،5

 ( 129  ،ل2008ەیدگوڵ بەرزنجی()بەرزنجی،س .ئامراز: كورتیلەچیڕۆكی)نە(ی)ڕەزا 6

فرێزی: 5.22. و    :ناونیشانی  زیاترە  وشەیەك  لە  ناونیشانەكە  ڕێزمانی  بونیاتی  و  پێكهاتە  كە  ناونیشانە،ئەوەیە،  جۆرە  لەم  مەبەست 

زۆر   و  چیڕۆكنووسانە  بایەخی  جێی  پتر  ناونیشانە  جۆرە  ئەم  دەردەكەوێت.  دەستەواژەیەك  یاخود  گرێ،  شێوەی  ر  جالەسەر 

چیڕۆكنووس بۆ دەرخستنی دەستڕەنگینی و زێدتركردنی شیعرییەت پەنای بۆ دەبات و دوو وشە، یا زیاتر لەگەڵ یەك كۆدەكاتەوە،  

كە لە زمانی ئاساییدا بەیەكەوە نایەن و بەمەش جۆرە لادانێك دروست دەبێت و نموونەی ئەمە لە كورتیلەچیڕۆكی)سێبەری سوور(ی  

(دا بەرچاو دەكەوێت،كە نووسەر هەردوو وشەی)سێبەر(و)سوور(ی پێكەوە كۆكردۆتەوە و  43  ،ل1394،سی)فریا یونسی()بڕوانە: یون 

گرێیەكی ئاوڵناوی پێ دروستكردووە و خوێنەر بە بینینی گرێیەكی لەم چەشنە هەلوەدای ئەوە دەبێت، كە بزانێت چی لەناو كرۆكی  

 ئەم ناونیشانە خۆی حەشارداوە.

سابیربەهەمان   سابیر،شێوە)جەبار  تاڵ()بڕوانە:  كورتیلەچیڕۆكی)خەونێكی  دوورلەیەكی  26  ،ل2014(لە  وشەی  دوو  هاتووە  (دا 

وشەكان   لەدەوری  خەرمانەیەكی  جۆرە  وشەییەش  لادانە  جۆرە  ئەم  دروستكردووە.  ئاوڵناوی  گرێیەكی  ڕێگەیانەوە  لە  و  لێكداوە 

تامەزرۆییە بە  دەكات  خوێنەر  لە  وا  و  ناونیشدروستدەكات  شوێنپێ  چیڕۆكەكەدا  وە  وردەكارییەكانی  بەدوای  و  هەڵبگرێت  انەكە 

و   تاڵی  ئەوەیتریان  و  خەونە  یەكەمیان  دەدات  خوینەر  بە  ئاماژە  دوو  گرێیەوە  ئەم  لەڕێی  نووسەر  دیكە  واتایەكی  بە  بڕوات، 

 ناخۆشییە. 

مستەفا، وشكانی()بڕوانە:  كورتیلەچیڕۆكی)نەهەنگی  مستەفا(لە  هەردوو 24  ،ل 2015)فەرهاد  لە  وشكانیدا    (دا  و  نەهەنگ  وشەی 

لە   دیكە ئەم دوو وشەیە  واتایەكی  بە  پەیامی شاراوەی خۆی بگەیەنێت،  لەڕێگەیەوە ویستوویەتی  و  ناوی دروستكردووە  گرێیەكی 

ەی ئێمە دەژین  باری ئاساییدا دژی یەك دەوەستن، بەڵام نووسەر بۆ گوزارشتكردن لە كۆمەڵە كەسایەتییەكی دەسەڵاتدار كە لەو وڵات

و  و   دەنوێنێت  خۆی  خوازەیەك  وەكو  ناونیشانەكە  بەمەش  و  لێوەرگرتووە  سوودی  قوتدەدەن  شتێك  هەموو  نەهەنگ  وەكو 

بكاتەوە و لە واتا   ناو چیڕۆكەكە دەتوانێت كۆدەكانی ئەم خوازەیە  بەدواداچوون بۆ وردەكارییەكانی دیكەی  خوێنەریش لە ڕێگەی 

 شاراوەكەی تێبگات. 

ڕستەیی: :نا 5.32. هەموو    ونیشانی  ناونیشانەكە  ڕێزمانییەوە  لەڕووی  و  گرێوەیە  و  وشە  لەسەرووی  كە  ناونیشانە،  دیكەی  جۆرێكی 

پێداویستییەكانی ڕستەی تێدایە و لەڕووی واتاشەوە واتای تایبەت بەخۆی هەیە و هەندێك جار لە كورتیلەچیڕۆكدا ئەم ناونیشانە  

ئەو ژمارەی  لە  زیاترە  وشەكانی  لەنا  ژمارەی  كە  زۆرینەی  وشانەی،  ناونیشانە  جۆرە  ئەم  دیكە  واتایەكی  بە  هاتوون،  دەقەكەدا  و 

وردەكارییەكانی چیڕۆكەكە لەخۆدەگرێت و نووسەر لەبری ئەوەی لەناو دەقەكەدا ئاماژەیان بۆ بكات لە ناونیشانەكە دەیانخاتەڕوو بۆ  

بلۆ  بە  خۆی  كوڕەی خۆشەویستەكەی  كورتیلەچیڕۆكی)ئەو  لە  كوشت(ی)تێكۆشەر نموونە  خالید  ك  (.  80  ،ل 2013،خالید(دا)بڕوانە: 

هاتووە   ناونیشاندا  لەدوای  ئەوەی  و  هاتووە  ناونیشان  وەكو  كە  باسكردووە،  لەو ڕستەیەدا  تەواوی ڕووداوی چیڕۆكەكەی  نووسەر 

 تەنیا باسكردنی هۆكاری ئەو كوشتنەیە، لەگەڵ كاتی ڕوودانەكە. 

( نووسەر ڕستەیەكی تەواوی  138  ،ل 2020ەعدی(یشدا)بڕوانە: سەعدی،ێت بوو(ی)كەمال سلە كورتیلەچیڕۆكی)ئەو شاعیرەی كە ش

كردووە بە ناونیشانی چیڕۆكەكەی، كە لەڕووی ڕێزمان و واتاوە هیچ كەموكوڕییەكی نییە و ئەو ڕستەیەش كرۆكی چیڕۆكەكەیە و لەناو  

نابینرێت و بەدەقەكەدا، جگە لە شوێنی ڕوودانی ڕووداوەكە، هیچ جۆرە زیادەیەكی دی شێوەیەك لە شێوەكان تەواوی وشە و    كە 

 ڕستەكانی دیكە فراوانكردن و شەرحردنی ئەو ناونیشانەن. 

مستەفا،   مستەفا(دا)بڕوانە:  بكوژرێت(ی)فەرهاد  داوە  بڕیاری  ڤێتەرنەری  كە  گەڕ،  كورتیلەچیڕۆكی)سەگێكی  لە    ،ل2015هەروەها 

ناو چیڕۆكەكەی  ی چیڕۆكەكەی لەخۆ ( ناونیشان ڕستەیەكە، كە كۆی واتا و ڕووداو 81 ی گرتووە و نووسەر هەموو وردەكارییەكانی 

لەو ڕستەیەدا چڕكردۆتەوە، تەنیا ئەوە نەبێت، كە شوێنەكەی دیارینەكردووە، بۆیە ئەو وشە و ڕستەكانەی، كە بەدوای ناونیشانەكەوە  

یڕۆكەكە شتێكی زیاتری لە واتای  امی تەواوبوونی چهاتوون پتر ڕوونكەرەوەی شوێن و پیشەی بكوژەكەن، بۆیە خوێنەریش لە ئەنج

 ناونیشانەكە بەر چنگ ناكەوێت.

 

 ئەنجام: .3

لە و كورتیلەچیڕۆكانەی، كە لەم توێژینەوەدا شیمانكردوونەتەوە ناونیشان بەگشتی هەم ئەركی دەلالی و هەمیش ئەركی   .1

 وەسفی و شیعرییەت دەبینێت.

تە دەرنەكەوێت و لەبری ئەوە بە خاڵ، یا ئاماژەی دیكەی  ناونیشان وەك وشە، یا ڕسلە كورتیلەچیڕۆكی كوردیدا دەشێت   .2

 زمانی بخرێتەڕوو 

كوردی   .3 كورتیلەچیڕۆكی  لە  تەواوكەری(  جوتەناونیشان،پرسیاری،  سڕاوە،  وەك)ژمارەیی،  ناونیشانێكی  جۆرە  چەند 

 دەركەوتوون.

جۆری   .4 سێ  هەر  زمانییەوە  پێكهاتەی  كو لەڕووی  ڕستەیی(لە  فرێزی،  وشەیی،  كوردیدا  ناونیشانی)تاك  رتیلەچیڕۆكی 

 دەبینرێت. 

 زمانی كوردی  .به 1

 ، سەردەم، سلێمانی.1(ئەزموونی خوێندنەوەی چەندلاپەڕەیەكی ڕەخنەیی،چ2006ئەسوەد،نەوزاد ئەحمەد) .1

 ەولێر.، دەزگای موكریانی، ه 1(توڕبوونی ئاسمان،چ2008بەرزنجی، ڕەزا سەیدگوڵ) .2

 ، دەزگای جەمال عیرفان، سلێمانی.1كوژراوەكە،چ ی (هاوسەری دووەم 2015بەرزنجی، هێمن) .3

 ،سەردەم، سلێمانی. 1(زایەڵەی شارێكی دوور،چ2021جەوانشیر، شاناز) .4

 (گۆڤاری شی، ژمارە سفر و یەك.1385جەوانشیر،شاناز) .5

 75(چوار تیرۆژە چیڕۆك،گۆڤاری هەنار،ژ.2013حەقناس،ئەحمەد) .6

 پخانەی شەهاب، هەولێر.ا ،چ 1(بەڵێ،هەلەیەك ڕوویداوە، چ2013خالید،تێكۆشەر) .7

 ، ناوەندی ڕێنوێن، سلێمانی.1(گوڵبەهارێك لەم پاییزی عومرەمدا دەڕوێت،چ2021خورشید،قانع) .8

 ،چاپخانەی ڕۆشنبیری، هەولێر.1(شیعرییەتی دەقی چیڕۆكی كوردی،چ2010خۆشناو،هێمن عومەر) .9

 ،ئاراس، هەولێر.1(كەس وەك من تۆی خۆشناوێ،چ2004ڕەسایی،سەحەر) .10

 ،هەولێر.207(چەند مینیماڵێك،گڤۆاری ڕامان،ژمارە2014ر)ا سابیر،جەب  .11

 ،چاپەمەنی خانی،سەقز.1(ئەم چیڕۆكانە زۆر ژنانەن،چ1397سادقزادە،سارا) .12

 ، ئاراس، هەولێر.1(لاكێشە ڕووناكەكان و ئەوانیتر،چ2007سەڕاج،عەبدوڵڵا) .13

 ،موكریانی، هەولێر. 1(تریفەی مانگەشەو، كۆچیڕۆك،چ2020ەعدی،كەمال)س .14

فەرهاد)ا محمد،ش .15 لەتیف  2014خەوان  جەلیزادە،  قوبادی  دەقەكانی  نموونەی  بە  كوردیدا  هاوچەرخی  ئەدەبی  لە  (كورتیلەشیعر 

 ،هەولێر.128ەلبەندی گشتی، ژمارە ، چاپخانەی ڕۆژهەڵات، لە بڵاوكراوەكانی یەكێتی نووسەرانی كورد، م 1هەڵمەت، دڵشاد عەبدوڵڵا،چ

 .200مینیماڵ،گۆڤاری ڕامان،ژ ی(چەند چیڕۆكێك 2014محمدنیژاد،عەلیڕەزا) .16

 ،ماڵی كتێب و گروپی هاڤی، هەولێر.1ساڵ چاوەڕوانی،چ22(وێستگەی میترۆ 2020مستەفا،باهۆز) .17

 ،چاپ و پەخشی حەمدی،سلێمانی.1(پیاوە ڕەقەڵەكەی ژوورەكەمان،چ2012مستەفا،فەرهاد) .18

 ،ئەندێشە، سلێمانی.1(هەتا چاو بڕ بكات تاریكی،چ2015مستەفا،فەرهاد) .19

 ،دەزگای مێخەك، چاپخانەی تاران، هەولێر.1(هونەرەكانی چیڕۆكنووسی،چ2018،حەمە)كمەنت .20

 ،غەزەلنووس، سلێمانی.1(قاوەكان خراپ سەفەر دەكەن،چ2015نيا،پەری كەریمی) .21

 سنە.،انتشارات اریوحان،1(درەنگان،چ1394یونسی،فریا) .22

 بیرهزمانی عه  به 

تطبیقاتها فى القصة الصحفية)القصص الصحفية الفلسطينية نموذجا(رسالة    (عناصر القصة القصیرة و 2012احمد،ابراهیم شهاب) .23

 الماجستير, كلية الاداب، جامعة العراقية. 

 العامة للكتاب، القاهرة. ، الهيئة المصرية 1(العنوان و السيموطيق اتصال الادبى، ط1998الجزار,محمد فكرى) .24

القصة القصيرة جدا، دراسة لمجموعتى)قال كل شيء فى الظلام،   (الخصائص الفنية فى2020العمرو،اسماء بنت صالح بن مطلق) .25

عة  كحل عينيك صار خالا(لكاتب السعودى فهد ابراهيم البكر، المجلة العلمية للكلية الدراسات الاسلامية و العربية للبنين بالقاهرة، جام

 ية العنوان في الاقصوصة الكردية بن

 ملخص 

ل نظةري في شةكالاقصوصة الكردية(, الذي يتألف من مقدمة و مبحث واحد مقسم بدوره الى مباحث فرعيةة, يبحةث وبهذا البحث المعنون )بنية العنوان في 

منتهجةا في العنوان واهميته ثم يسلط الضوء وبشكل عملي على شرح ماهية العنوان من حيث انواعه و مكوناته في الاقصوصة الكرديةة الكرمانجيةة الوسةطى 

الامثلةة العمليةة كسةبيل  لةكاهمية هذا البحث فتكمن في التعريةف بةانواو ومكونةات العنةوان في الاقصوصةة الكرديةة متخةذا في ذذلك المنهج الوصفي. اما 

 لتحقيقه.

ctAbstra 

This paper is entitled (The Structure of Titles in Kurdish short- Short Stories), which consists of a section and 

several discussions. Firstly, titles, their roles and functions have been discussed theoretically and then the types 

of titles and titles structures in Central-Kurmanji Kurdish short-short stories have been analyzed practically by 

using the descriptive-analytical method. The importance of such a topic lies in the fact that it practically tries to 

identify the types and structures of titles in Kurdish short-short stories with examples.  

